
Estamos no Cabo Corrubedo. Para chegar ata aqui
deixamos a un lado o Porto do Son e, seguindo a estrada,
foron quedando atras preciosas perspectivas dignas de
gabanza, afanosas aldeas, singulares contrastes de mar ¢
terra, asi como tamén a Lagoa de Xufio ¢ o Dolmen de
Axeitos. A avanzada posicion do Cabo Corrubedo sobre
o Atlantico, convértese nunha marcacién de importancia,
polo que o Servicio Nacional de Seriales Maritimas
elixiuno de celoso sentinela.

Na actualidade estd dotado para a néboa. A abra de
Cabo Corrubedo ten cantidade de baixos que rompen ata
con moi pouca marusia. A abra ¢ inquietante con temporal,
o pobo agochase, refuxiase e reza, e os nenos choran.

O agreste desta plataforma resulta en verdade
impresionante e, na stia acusada soidade, non podemos por
menos de comprender aquel vello mundo de supersticions
que estivo tan arraigado, principalmente, polo seu
illamento.

Neste pequeno reino silente e, en maior
abundancia das andrémenas de antano, acude agora 4 mifia
mente unha antiga e trivial historia que me contaron e que,
pese ao seu evidente simplismo, tivo certas repercusions
de tipo psicoloxico entre os antigos habitantes daquel
retrinco de costa. Refirome ao ocorrido con motivo do
naufraxio dun pailebot aleman que se perdeu naquelas
augas nos derradeiros anos do 5. XX, e que traia entre o seu
cargamento un lote de xogueteria e instrumentos musicais.

Como consecuencia do accidente houbo que
lamentar a perda de toda a sua tripulacion e de ai que, aos
poucos dias, o mar fora botando os cadaveres 4 costa.

Pero o liquido elemento tamén devolveu a terra
unha importante diversidade de obxectos, entre eles, unha
porcion de acordeons que, motivado pola accion do mar,
mesturaban as suas estridentes notas co oulear do vento e
o fragor das ondas. A xente, que xa tifia noticias daquelas
macabras aparicions, interpretou semellante desconcerto,
como lamentos das almas en pena.

Deixamos a balconada do Cabo e baixamos ata
o pobo, que esta situado ao abrigo daquel promontorio

dende o que, nos dias claros, pode divisarse Monte Louro e
incluso o Cabo Fisterra. Eu fun testemufia verdadeira diso,
nunha excursion que fixemos a Cabo Corrubedo dende a
Pobra do Caraminal pola festa do Nazareno.

Corrubedo a principios do século XX. -
CORRUBEDO. — Vista parcial.

Faar i nneia.

O pobo ¢ eminentemente pesqueiro e, polo tanto,
dono do tipico que é comin a esta clase de pequenas
poboacions preto do mar. Ten ademais unhas magnificas
praias, das que podemos citar a das Dunas, histérico
e natural escenario que deu vida a aqueles buscavidas
cofiecidos co nome de <Playeros>.

Corrubedo, muralla natural entre as duas paisaxes
das rias intermedias e as baixas, ¢ tamén bravia estampa
nas xornadas invernais, amosando en todo momento
unha feliz exposicion de valores nos que se conxugan e
mesturan a beldade, o heroico e o traxico, como asi nolo
certifica a stia paisaxe, os seus homes e o perigoso da sua
costa.

Cantas veces temos atravesado de noite as abras
de Corrubedo!! O finado do meu pai faciao guiado polos
faros, chegando a entrar despois polo carreiro de Sagres
e Falcoeiro como se fora de dia. Hoxe as chamadas
Sagres tefien faro, o faro do Sargo; despois, rebordadas
as Centoleiras, a baliza do Con de Agosto, e xa estabamos
dentro da ria en busca da illa da Rua...

